
REPUBLIKA E SHQIPËRISË 

 KOMISIONI I PROKURIMIT PUBLIK 

 

Nr. 1142/7 prot.                      Datë 14.07.2023 

      

V E N D I M 

Nr. 625/2023 

 

Komisioni i Prokurimit Publik, i përbërë nga: 

 

Jonaid Myzyri             Kryetar 

Fiorent Zguro  Nënkryetar 

Kreshnik Ternova Anëtar 

 

 

Në mbledhjen e datës 14.07.2023 shqyrtoi kërkesën me: 

 

Objekt: “Shfuqizimi i vendimit tё Komisionit të Vlerësimit të Ofertave 

për skualifikimin e ofertës të paraqitur nga operatori ekonomik 

Medi - Tel” SHPK në procedurën e prokurimit “Procedurë e 

hapur”, me Nr. REF-66963-04-24-2023, me objekt: “Evadim i 

mbetjeve të rrezikshme spitalore për nevoja të SRV”, me fond 

limit 10.556.319 lekë (pa TVSh), zhvilluar me datë 10.05.2023 

nga autoriteti kontraktor, Drejtoria e Spitalit Rajonal Vlorë.” 

 

“Shfuqizimi i vendimit tё Komisionit të Vlerësimit të Ofertave 

për skualifikimin e ofertës të paraqitur nga operatori ekonomik 

“Eco Riciklim” SHPK në procedurën e mësipërme të 

prokurimit.” 

 

Ankimues:   Operatori ekonomik “Medi - Tel” SHPK 

Autostrada Tiranë – Durrës, Km.1, Rruga “Vidhe Gjata”, 

Nr.18, Tiranë 

 

Operatori ekonomik “Eco Riciklim” SHPK  

Metalurgji, Bradashesh, Elbasan 

 

Autoriteti Kontraktor: Drejtoria e Spitalit Rajonal Vlorë 

Lagja “Partizani”, Vlorë 

 

Baza Ligjore: Ligji nr. 162/2020 “Për Prokurimin Publik”, Vendimi i 

Këshillit të Ministrave nr. 285, datë 19.05.2021 “Për miratimin 

e rregullave të prokurimit publik”, e ndryshuar, Vendimi i 

Komisionit të Prokurimit Publik Nr. 766, datë 13.10.2021 “Për 

miratimin e rregullave për organizimin dhe funksionimin e 

Komisionit të Prokurimit Publik”, Neni 4 i Vendimit të 

Komisionit të Prokurimit Publik nr. 500/2020 datë 

5.11.2020 “Rregullore për Marrjen e Masave Organizative për 

Ushtrimin e Veprimtarisë së Institucionit të Komisionit të 

Prokurimit Publik gjatë gjendjes së pandemisë së shkaktuar 

nga COVID -19”. 

 

Komisioni i Prokurimit Publik, pasi dëgjoi relatorin e çështjes, shqyrtoi parashtrimet me 

shkrim e pretendimet e ankimuesve, dhe pasi diskutoi çështjen në tërësi, 

 

 

V ë r e n: 

 

I 

 

Vlerësimi paraprak 

 

I.1. Vlera limit e përllogaritur për procedurën e prokurimit objekt-ankimi është mbi kufirin e 

ulët monetar, ndaj shqyrtimi dhe vendimmarrja do të gjithë anëtarët, në përputhje me pikën 1, 

të nenit 30 të ligjit nr. 162/2020 “Për prokurimin publik” dhe Rregullat e Prokurimit Publik. 

 

I.2. Operatorët ekonomikë kanë prima facie interes në këtë procedurë prokurimi dhe për këtë 

arsye legjitimohen për të paraqitur ankesë në lidhje me të. Gjithashtu, KPP konstatoi se 

ankesat e operatorëve ekonomikë janë paraqitur për të njëjtën procedurë prokurimi, ndaj edhe 

ankimet e tyre duhet të bashkohen e të shqyrtohen në një gjykim të vetëm. 

 

I.3. Operatorët ekonomikë ankimues, kanë respektuar afatet ligjore të paraqitjes së ankesës 

pranë autoritetit kontraktor dhe Komisionit të Prokurimit Publik. 

 

II 

 

Rrethanat e çështjes 

 

II.1. Në datën 25.04.2023 në Sistemin e Prokurimeve Elektronike është publikuar procedura e 

prokurimit “Procedurë e hapur”, me Nr. REF-66963-04-24-2023, me objekt: “Evadim i 

mbetjeve të rrezikshme spitalore për nevoja të SRV”, me fond limit 10.556.319 lekë (pa 

TVSh), zhvilluar me datë 10.05.2023 nga autoriteti kontraktor, Drejtoria e Spitalit Rajonal 

Vlorë. 

 

II.2. Në datën 10.05.2023 autoriteti kontraktor zhvilloi procedurën e prokurimit objekt-

ankimi. 

II.3. Në datën 16.05.2023, autoriteti kontraktor ka njoftuar operatorët ekonomikë pjesëmarrës 

me anë të sistemit të prokurimeve elektronike (S.P.E.), mbi rezultatet e vlerësimit të 

Komisionit të Vlerësimit të Ofertave, të cilët kanë paraqitur ofertat ekonomike (pa TVSH), 

përkatësisht: 

 

1. “Vale Recycling” SHPK   7.765.568 lekë,  skualifikuar 

2. “Medi - Tel” SHPK    7.939.442,90 lekë,  skualifikuar 

3. “Eco Riciklim” SHPK   10.434.982 lekë,     skualifikuar  

 

II.4. Në datën 18.05.2023, në Sistemin e Prokurimit Elektronik është publikuar Njoftimi i 

Anulimit të procedurës së prokurimit. 

 

II.5. Operatori ekonomik “Medi - Tel” SHPK rezulton i skualifikuar me arsyetimin se:  

Kriteri 2.1.2 OE Medi-Tel ka paraqitur Leje Mjedisore tipi A (me kod III.I.C) shoqëruar me Akt – 

Miratimin përkatës Nr.prot 2544/1 datë 18.04.2023, me Nr.identifikimi të Lejes 3133/1, K.Nr.38. 

Licenca II.2.B e paraqitur nga OE Medi-Tel, nuk I përket Lejes Mjedisore të paraqitur, pasi në 

Akt -Miratimin e saj në Kushtet e licensës, pika 4.a përcakton: “Të respektohen të gjitha kushtet e 

vendosura në Lejen e Mjedisit tipi A, PN-9903-2020, Nr.2266 Prot, datë 09.03.2020, Nr. i 

identifikimit të Lejes 3133, K.Nr.09 për instalimin “Incinerimi i mbetjeve në një instalim 

inciniremi.”. 

Kriteri qartësisht kërkon që licensa e paraqitur ti përkasë Lejes së Mjedisit të paraqitur, 

ndërkohë që qartësisht Licensa e paraqitur nga OE Medi-Tel për incenerim nuk i përket Akt-

Miratimit të Lejes së Mjedisit të paraqitur për incenerim të vitit 2023, por një Akt-Miratimi tjetër, 

të vitit 2020 me të tjerë numra identifikimi. 

Referuar kriterit nr.2.4.1 OE Medi Tel ka paraqitur kontraten te lidhur me shoqerine “Eko 

Elb”sha me nr.159 prot date 27.03.2023 ku rezulton se kjo kontrate eshte me afat 3-mujor dhe 

efektet e kesaj kontrate zgjasin deri me 27.06.2023, kohe e pamjaftueshme per te mbuluar afatin e 

zbatimit te kontrates. 

Ne lidhje me kriterin 2.5 sqarojme se ne mostrat e dorezuar nga Medi Tel pran SRV 

kontenitoret 3 L njeperdorimsh mundon etiketimi I kodit perkatesisht 18 01 01. 

 

II.6. Në datën 22.05.2023 pranë Komisionit të Prokurimit Publik, është administruar ankimi 

elektronik me nr. A/2023/3120, si dhe nr. protokolli 1142/2023 datë 22.05.2023 e operatorit 

ekonomik “Medi - Tel” SHPK për procedurën e prokurimit. Nga shqyrtimi paraprak i ankesës 

të sipërcituar, u konstatua, se objekti i ankesës lidhet me vendimmarrjen e Komisionit të 

Vlerësimit të Ofertave mbi skualifikimin e ofertës së tij ekonomike. 

 

II.6.1. Në përputhje me nenin 112 “Veprimet paraprake” të Ligjit nr.162/2020 “Për 

Prokurimin Publik”, Komisioni i Prokurimit Publik me marrjen e ankesës, e publikoi atë në 

bazën e të dhënave të tij, e cila përmban të dhëna për: a) ankimuesin, adresën dhe NUIS-in; 

b) të dhëna të plota për procedurën e prokurimit (objekt, numër reference, fond limit, datën e 

zhvillimit të procedurës), si dhe është publikuar formulari i publikimit Nr. 1142/2 prot., datë 

23.05.2023 lidhur me arsyet e skualifikimit të operatorit ekonomik ankimues “Medi - Tel” 

SHPK. 

II.6.2. Me anë të shkresës Nr.2050 prot., datë 25.05.2023, protokolluar me tonë me nr. 1142/3 

prot., datë 29.05.2023, autoriteti kontraktor ka dorëzuar pranë Komisionit të Prokurimit 

Publik aktin e trajtimit të ankesës të operatorit ekonomik “Medi - Tel” SHPK, ku konstatohet, 

se ankesa e këtij të fundit është refuzuar. 

 

II.6.3. Me anë të shkresës nr.1142/4 prot., datë 27.06.2023, Komisioni i Prokurimit Publik i 

ka kërkuar autoritetit kontraktor dorëzimin e mostrave të operatorit ekonomik “Medi – Tel” 

SHPK konkretisht si më poshtë: 

“[...] Sa më sipër, referuar arsyeve të skualifikimit për operatorit ekonomik ankimues “Medi 

- Tel” SHPK, krahas informacionit të mësipërm, KPP kërkon nga autoriteti juaj të dorëzoni 

pranë institucionit tonë mostrat e paraqitura për këtë procedurë prokurimi, nga operatori 

ekonomik “Medi - Tel” SHPK, së bashku me dokumentacionin shoqërues të tyre, 

procesverbalin e mbajtur nga autoriteti kontraktor për administrimin e tyre, si dhe 

informacion të hollësishëm në lidhje me procedurën e mësipërme të prokurimit. 

Me qëllim vijimin e gjykimit të ankesës pranë Komisionit të Prokurimit Publik, i gjithë 

informacioni dhe dokumentacioni i sipërcituar të dorëzohet pranë KPP-së, brenda ditës së 

nesërme të punës, nga marrja dijeni e kësaj shkrese.” 

 

II.6.4. Me anë të shkresës Nr.2502 prot., datë 29.06.2023, protokolluar me tonë me nr. 1142/5 

prot., datë 30.06.2023, autoriteti kontraktor ka dorëzuar pranë Komisionit të Prokurimit 

Publik informacion mbi procedurën e prokurimit, mostrat e dorëzuara nga operatori 

ekonomik “Medi – Tel” SHPK, si dhe procesverbalin e vlerësimit të mostrave. 

 

II.7. Operatori ekonomik ankimues “Eco Riciklim” SHPK është skualifikuar për arsyet si më 

poshtë vijon: 

Referuar kriterit nr. 2.4.1 OE Eco Riciklim ka paraqitur kontratën të lidhur me shoqërinë “Eko  

Elb”sha me nr.122 prot datë 27.02.2023 ku rezulton se kjo kontratë është me afat 3-mujor dhe  

efektet e kësaj kontrate zgjasin deri me 27.05.2023, kohë e pamjaftueshme për të mbuluar afatin  

e zbatimit të kontratës. 

 

II.7.1. Në datën 23.05.2023 pranë Komisionit të Prokurimit Publik, është administruar ankimi 

elektronik me nr. A/2023/3122, si dhe nr. protokolli 1161/2023 datë 23.05.2023 e operatorit 

ekonomik “Eco Riciklim” SHPK për procedurën e prokurimit. Nga shqyrtimi paraprak i 

ankesës të sipërcituar, u konstatua se objekti i ankesës lidhet me vendimmarrjen e Komisionit 

të Vlerësimit të Ofertave mbi skualifikimin e ofertës të paraqitur nga operatori ekonomik 

ankimues “Eco Riciklim” SHPK.  

 

II.7.2. Në përputhje me nenin 112 “Veprimet paraprake” të Ligjit nr.162/2020 “Për 

Prokurimin Publik”, Komisioni i Prokurimit Publik me marrjen e ankesës, e publikoi atë në 

bazën e të dhënave të tij, e cila përmban të dhëna për: a) ankimuesin, adresën dhe NUIS-in; 

b) të dhëna të plota për procedurën e prokurimit (objekt, numër reference, fond limit, datën e 

zhvillimit të procedurës), si dhe është publikuar formulari i publikimit Nr. 1161/4 prot., datë 

24.05.2023 lidhur me arsyet e skualifikimit të operatorit ekonomik ankimues “Eco Riciklim” 

SHPK.  

II.7.3. Me anë të shkresës Nr.2049 prot., datë 25.05.2023, protokolluar me tonë me nr. 1161/5 

prot., datë 25.05.2023, nëpërmjet Sistemit Elektronik të Ankesave autoriteti kontraktor ka 

dorëzuar aktin e trajtimit të ankesës të operatorit ekonomik “Eco Riciklim” SHPK, ku 

konstatohet, se ankesa e këtij të fundit është refuzuar. 

 

II.8. Nga verifikimi i dokumentacionit të administruar në dosjen e shqyrtimit administrativ, si 

dhe bazuar në informacionin e autoritetit kontraktor, u konstatua se nuk ka pasur pretendime 

nga subjekte të tjera të interesuara, në përputhje me nenin 113 ligji Nr. 162/2020 “Për 

prokurimin publik”. 

 

 

III 

 

Komisioni i Prokurimit Publik 

 

pas shqyrtimit të ankesave, dokumentacionit bashkëngjitur tyre,   

 

Arsyeton 

  

III.1. Lidhur me pretendimin e operatorit ekonomik ankimues “Medi Tel” SHPK për 

kundërshtimin e skualifikimit të ofertës së tij me argumentin, se “Pretendimi i AK nuk 

qëndron pasi, identifikimi i lejes mjedisore bëhet nëpërmjet kodit unik PN-9903-2020 dhe jo 

datës së lëshimit apo protokollimit të saj. Për krahasim secili nga shtetasit Shqiptar kanë 

numër personal në letërnjoftimin ID, dhe pavarësisht sa herë lëshohet letërnjoftimi ID numri 

unik i identifikimit nuk ndryshon. Në licencën II.2.B të paraqitur nga OE Meditel vihet re 

qartazi se për këtë leje respektohen të gjitha kushtet e vendosura në Lejen e Mjedisit tipi A, 

PN-9903-2020”, Komisioni i Prokurimit Publik vëren se: 

 

  

III.1.1. Në dokumentet e tenderit, shtojca “8, “Kriteret e Veçanta të Kualifikimit”, 

“Kapacitetin profesional të operatorëve ekonomikë”, pika 2.1.1 dhe 2.1.2, autoriteti 

kontraktor ka përcaktuar:  

Kriter 2.1.1. Operatori Ekonomik duhet të disponoje Leje mjedisore të tipit B (me kod III.1.B) 

ose Leje Mjedisore te tipit A (me kod III.1.C) së bashku me Akt Miratimin përkatës si dhe 

liçencën profesionale përkatëse të kategorisë III.2.B (Për trajtimin e mbetjeve të rrezikshme 

Spitalore) që te përfshijnë mbetje të rrezikshme me kod 18 01 01; 18 01 03; 18 01 04, ku 

procedura e asgjesimit të jetë sterilizim me Autoklavim ose teknologji ekuivalente.   

 

Kriteri 2.1.2. Operatori ekonomik duhet të disponoje Leje Mjedisore tipi A (me kod III.1.C), 

së bashku me Akt Miratimin përkatës si dhe licencë Profesionale përkatëse të kategorisë 

III.2.B (Për trajtimin e mbetjeve të rrezikshme spitalore), që të përfshijnë mbetjet me kod  18 

01 02 dhe 18 01 08  18 01 09 ku procedura e asgjesimit të jetë me incenerim. 

III.1.2. Nga verifikimet e kryera në Sistemin e Prokurimeve Elektronike (S.P.E.) për 

plotësimin e kriterit të mësipërm, operatori ekonomik ankimues “Medi - Tel” SHPK ka 

dorëzuar dokumentacionin si më poshtë:  

- Leje PN-9903-03-2020 në emër të Medi - Tel 

Kodi III.1.C 

Data e lëshimit 2020-03-09 

Kategoria: Për ndikim në mjedis 

Nënkategoria: Leje mjedisi e tipit A 

Emërtimi përshkrues i veprimtarisë: Leje mjedisi e tipit A për: Incenerimi i mbetjeve të 

rrezikshme në një instalim incinerimi. Incinerim i mbetjeve duke përfshirë mbetjet e kafshëve 

në një instalim incinerimi, përveç atij të referuar në pikën 5.1 a. Pastrim, larje sprucim ose 

veshje e betjeve të ambalazheve/paketimeve ose kontenierëve në mënyrë që të ripërdoren 

Stacion transferimi për mbetje të rrezikshme. Stacion transferimi për mbetje jo të rrezikshme. 

Vendi i kryerjes së veprimtarisë: Qarku: Tiranë Rrethi: TIRANË B/K: Kashar Q/F: Adresa: 

Autostrada Tiranë-Durrës, Km.1, Rruga Vidhëgjate, Ndërtesa Nr.18, Zona kadastrale 

Nr.2679, Nr. Pronësie 41/1/16/2 

- Akt Miratimi Leje Mjedisi Tipi A, nr.2544/1 prot., datë 18.04.2023. Nr i identifikimit 

të Lejes 3133/1, K.Nr.38; 

- Licencë LN-0357-03-2020 në emër të Medi – Tel, Kodi III.2.B “Grumbullim, 

depozitim, transportim, trajtim dhe asgjesim i mbetjeve të rrezikshme dhe jo të 

rrezikshme me metodën incenerimit. 

- Akt miratimi Licencë e kategorisë III.2.B, Nr.2716 prot., datë 08.03.2022, lëshuar për 

personin juridik Medi-Tel shpk, për aktivitetin e licensuar “Grumbullim, depozitim, 

transportim, trajtim dhe asgjesim i mbetjeve të rrezikshme dhe jo të rrezikshme me 

metodën incenerimit. Për vendodhjen “Autostrada Tiranë-Durrës, Km.1, Rruga 

Vidhëgjate, Ndërtesa Nr.18, Zona kadastrale Nr.2679, Nr. Pronësie 41/1/16/2, Mëzez, 

Kashar, Tiranë”, ku në pikën 4.a Kushtet e licencës përcaktohet: Të respektohen të 

gjitha kushtet e vendosura në Lejen e Mjedisir tipi A, PN-9903-03-2020, Nr.2266 

prot., datë 09.03.2020, Nr.i identifikimit të Lejes 3133, K.Nr.09 për instalim 

incinerimi. Incenerimi i mbetjeve të rrezikshme në një instalim incinerimi. Incinerim i 

mbetjeve duke përfshirë mbetjet e kafshëve në një instalim incinerimi, përveç atij të 

referuar në pikën 5.1 a. Me vendndodhje Autostrada Tiranë-Durrës, Km.1, Rruga 

Vidhëgjate, Ndërtesa Nr.18, Zona kadastrale Nr.2679, Nr. Pronësie 41/1/16/2, Mëzez, 

Kashar, Tiranë.” 

 

- Leje PN-4737-03-2017 në emër të Medi - Tel 

Kodi III.1.B 

Data e lëshimit 2017-033-16 

Kategoria: Për ndikim në mjedis 

Nënkategoria: Leje mjedisi e tipit B 

Emërtimi përshkrues i veprimtarisë: Leje mjedisi e tipit B për: Asgjësimi i mbetjeve të 

rrezikshme përveç incinerimit (5.1 a) ose lendfillimit (5.2 a) 

Vendi i kryerjes së veprimtarisë: Qarku: Tiranë Rrethi: TIRANË B/K: Kashar Q/F: Adresa: 

Autostrada Tiranë-Durrës, Km.1, Rruga Vidhëgjate, Ndërtesa Nr.18, Zona kadastrale 

Nr.2679, Nr. Pronësie 41/1/16/2 

- Akt Miratimi Leje Mjedisi Tipi B, nr.2959 prot., datë 13.04.2018, Nr. I identifikimit 

të Lejes 2533/1, K.Nr.11. 

- Licencë LN-9352-11-2019 në emër të Medi – Tel, Kodi III.2.B “Grumbullim, 

transportim, ruajtje, trajtim dhe asgjesim i mbetjeve të rrezikshme spitalore. 

- Akt miratimi Licencë e kategorisë III.2.B, Nr.9561 prot., datë 08.11.2019, lëshuar për 

personin juridik Medi-Tel shpk, për aktivitetin e licensuar “Grumbullim, transportim, 

ruajtje, trajtim dhe asgjesim i mbetjeve të rrezikshme spitalore. Për vendodhjen 

“Autostrada Tiranë-Durrës, Km.1, Rruga Vidhëgjate, Ndërtesa Nr.18, Zona kadastrale 

Nr.2679, Nr. Pronësie 41/1/16/2, Mëzez, Kashar, Tiranë”, ku në pikën 4.a Kushtet e 

licencës përcaktohet: Të respektojë kushtet për mbrojtjen e mjedisit sipas 

përcaktimeve në Lejen Mjedisore PN-4737-03-2017 me Nr.2959 prot., datë 

13.04.2018, të Komisionit Nr.11, me Nr. I identifikimit të Lejes 2533/1. 

 

III.1.3. Në nenin 77, pikat 1 të ligjit nr. 162/2020 “Për prokurimin publik”, parashikohet 

shprehimisht se: “1. Autoritetet ose entet kontraktore përcaktojnë kërkesat për kualifikim për 

operatorët ekonomikë bazuar në: 

a) përshtatshmërinë për të kryer veprimtarinë profesionale; 

b) gjendjen ekonomike dhe financiare; 

c) aftësinë teknike dhe profesionale. 

Kërkesat kufizohen vetëm në ato që janë të përshtatshme për të garantuar që një kandidat ose 

ofertues të ketë kapacitetet juridike, financiare dhe aftësitë teknike e profesionale për të 

zbatuar kontratën që do të jepet. Të gjitha kërkesat duhet të kenë lidhje dhe të jenë 

proporcionale me objektin e kontratës. 

Ndërsa në nenin 92/3 të LPP-së përcaktohet se: “3. Autoriteti ose enti kontraktor, në zbatim 

të pikës 4 të këtij neni, vlerëson një ofertë të vlefshme vetëm nëse ajo është në përputhje me të 

gjitha kërkesat dhe specifikimet e përcaktuara në njoftimin e kontratës dhe në dokumentet e 

tenderit, pa rënë ndesh me përcaktimet e nenit 38 të këtij ligji.” 

Në nenin 41 “Kërkesa të veçanta për kontratat e shërbimeve” pika 2, e Vendimit Nr. 285 datë 

19.05.2021 të Këshillit të Ministrave “Për miratimin e rregullave të prokurimit publik” i 

ndryshuar, parashikohet se:“ 2. Kërkesat e veçanta të kualifikimit duhet të përfshijnë të gjitha 

kriteret specifike, në përputhje me nenin 77 të LPP-së. Kriteret duhet të jenë në përpjesëtim 

dhe të lidhura ngushtë me aftësinë zbatuese, natyrën dhe vlerën e kontratës. Në çdo rast, 

autoriteti/enti kontraktor duhet të përcaktojë dokumentet konkrete që duhet të paraqesin 

operatorët ekonomikë për përmbushjen e këtyre kritereve.” 

III.1.4. Në Ligjin Nr 10448, datë 14.07.2011, “Për Lejet e Mjedisit”, në nenin 1 dhe 2 

“Qëllimi dhe Objekti”, parashikohet shprehimisht: 

“Ky ligj ka për qëllim parandalimin, pakësimin dhe mbajtjen nën kontroll të ndotjes së 

shkaktuar nga disa kategori veprimtarish, në mënyrë që të arrihet një nivel i lartë i mbrojtjes 

së mjedisit në tërësi, shëndetit të njeriut dhe cilësisë së jetës”. 

Ky ligj përcakton: 

a) rregullat për lejimin e zhvillimit të disa veprimtarive që shkaktojnë ndotje të mjedisit në 

Republikën e Shqipërisë; 

b) masat e parashikuara për parandalimin e kësaj ndotjeje dhe, kur kjo nuk është e mundur, 

masat për pakësimin e shkarkimeve të tyre të gazta, të lëngëta e të ngurta në ajër, ujë e tokë.”  



 

        8 

III.1.5. Në neni 4 “Sistemi i lejeve të mjedisit” të Ligjin Nr 10448, datë 14.07.2011, “Për 

Lejet e Mjedisit”, parashikohet shprehimisht: 

“1. Në përputhje me ligjin nr. 10431, datë 9.6.2011 “Për mbrojtjen e mjedisit”, krijohet një 

sistem prej tri nivelesh të lejeve të mjedisit, të tipit A, B e C, si më poshtë: 

a) leja e mjedisit e tipit A është  e detyrueshme për kryerjen e veprimtarive të kategorisë A, 

lista dhe pragjet përkatëse të të cilave janë përcaktuar në shtojcën 1/A të këtij ligji;  

b) leja e mjedisit e tipit B është  e detyrueshme për kryerjen e veprimtarive të kategorisë B, 

lista dhe pragjet përkatese të të cilave janë përcaktuar në shtojcën 1/B të këtij ligji;  

c) leja e mjedisit e tipit C është  e detyrueshme për kryerjen e veprimtarive të kategorisë C, 

lista dhe pragjet përkatese të të cilave janë përcaktuar në shtojcën 1/C të këtij ligji.” 

III.1.6. Në shtojcën 1 “Lejet e mjedisit të tipave A, B dhe C në varësi të kapacitetit prodhues 

kufi” të Ligjit Nr. 10448, datë 14.07.2011, “Për Lejet e Mjedisit”, përcaktohet: 

”Kur një operator kryen veprimtari të ndryshme nën të njëjtin nëntitull si më poshtë dhe nën 

të njëjtin nëntitull Si më poshtë dhe në të njëjtin instalim ose në të njëjtën vendndodhje, 

kapacitetet e këtyre veprimtarive mblidhen bashkë. Nqs nuk përcaktohet ndryshe, në tabelën e 

mëposhtme, kapaciteti kufi nënkupton kapacitetin e plotë prodhues të asaj veprimtarie, 

pavarësisht nga fakti nëse ai shfrytëzohet plotësisht apo jo. 

 ID  Veprimtaria  Kapaciteti 

kufi për lejet 

e Tipit A  

Kapaciteti 

kufi për lejet 

e Tipit B  

Kapaciteti 

kufi për lejet 

e Tipit C 

Menaxhimi i 

Mbetjeve 

5.1 a. Incinerimi 

i mbetjeve të 

rrezikshme 

në një 

instalim 

incinerimi  

Të gjitha 

instalimet  

------ -------- ------ -------- 

b. Incinerim i 

mbetjeve 

duke 

përfshirë 

mbetjet e 

kafshëve në 

një instalim 

incinerimi, 

përveç atij të 

referuar në 

pikën 5.1 a  

Instalimi i 

incinerimit 

përdoret ose 

është 

disenjuar për 

të djegur 

mbetje me 

intensitet më 

shumë se 1 

ton/orë  

Instalimi i 

incinerimit 

përdoret ose 

është 

disenjuar për 

të djegur 

mbetje me 

intensitet të 

barabartë me 

1 ton/orë ose 

më pak se 

kaq 

------------ 

5.2 a. Lendfilli i 

mbetjeve 

(D1) duke 

përjashtuar 

lendfillin e 

mbetjeve 

Kapaciteti i 

depozitimit 

është me i 

madh se 10 

ton/dite ose 

kapaciteti i 

Kapaciteti 

depozitues 

është i 

barabarte me 

10 ton/dite 

ose me pak 

----------- 

inerte  disenjuar i 

lendfillit 

është me i 

madh se 

25.000 ton.  

se kaq ose 

kapaciteti i 

disenjuar i 

lendfillit 

është 25.000 

ton ose me 

pak se kaq. 

b. Lendfill i 

mbetjeve 

inerte  

-------------  -------------  Të gjitha 

instalimet 

5.3 a. Asgjësimi i 

mbetjeve të 

rrezikshme 

përveç 

incinerimit 

(5.1.a) ose 

lendfillimit 

(5.2 a) 

Kapaciteti i 

përpunimit 

është më i 

madh se 10 

ton/ditë 

Kapaciteti i 

perpunimit 

është i 

barabartë me 

10 ton/ditë 

ose më pak 

se kaq 

------------- 

b. Asgjësimi i 

vajrave të 

përdorur 

perveç 

incinerimit 

(5.1 a) ose 

lendfillimit 

(5.2.a) 

Kapaciteti i 

përpunimit 

është me i 

madh se 10 

ton/ditë 

Kapaciteti i 

perpunimit 

është i 

barabartë me 

10 ton/ditë 

ose më pak 

se kaq 

------------- 

c. Asgjësim i 

mbetjeve jo 

të rrezikshme 

me trajtim 

biologjik 

(D8) 

Kapaciteti 

përpunimit 

është më i 

madh se 10 

ton/ditë 

Kapaciteti i 

përpunimit 

është i 

barabartë me 

50 ton/ditë 

ose më pak 

se kaq 

------------- 

d. Asgjësim i 

mbetjeve jo 

të rrezikshme 

me trajtim 

fiziko – 

kimik (D9) 

Kapaciteti i 

përpunimit 

është më i 

madh se 50 

ton/ditë 

Kapaciteti i 

përpunimit 

është i 

barabartë me 

50 ton/ditë 

ose më pak 

se kaq 

------------- 

e. Asgjësimi i 

mbetjeve jo 

të rrezikshme 

me metoda të 

------------- Të gjithë 

instalimet 

------------- 

tjera përveç 

(D1), (D8) 

ose (D9) 

 

III.1.7. Në Vendimit të Këshillit të Ministrave Nr. 798, datë 29.09.2010 “Për miratimin e 

rregullores për administrimin e mbetjeve spitalore”, në Kreun I, pika 1 dhe 2 Qëllimi dhe 

Objekti, përcaktohet: “Kjo rregullore përcakton procedurat, rregullat dhe standardet teknike 

për administrimin e mbetjeve spitalore me qëllim mbrojtjen e shëndetit publik dhe të 

mjedisit”. a)“Mbetje spitalore” janë mbetjet e krijuara nga prodhuesit e mbetjeve, ku 

përfshihen: mbetjet e rrezikshme dhe jo të rrezikshme, të cilat renditen në paragrafin 18 të 

vendimit nr.99, datë 18.2.2005 të vendimit të Këshillit të Ministrave “Për miratimin e 

Katalogut Shqiptar të Klasifikimit të Mbetjeve”. k)“Mbetje e rrezikshme" përfshijnë 

mbeturinat e infektuara, patologjike, shpuese, farmaceutike, toksike, kimike dhe radioaktive, 

ujin dhe tretës të infektuar”. 

III.1.8. Në paragrafin 18 të Vendimit të Këshillit të Ministrave Nr. 99, datë 18.2.2005 “Për 

miratimin e Katalogut Shqiptar të Klasifikimit të Mbetjeve”, përcaktohet: 

18 Mbetje nga Kujdesi Shëndetësor Njerëzor ose Shtazor dhe Kërkime që lidhen me to (me 

përjashtim të mbetjeve të kuzhinave dhe restoranteve që nuk lidhen drejtpërdrejt me kujdesin 

shëndetësor) 

18 01 Mbetjet nga kujdesi shëndetësor që nga lindja, diagnostikimi, trajtimi dhe/ose 

parandalimi i sëmundjeve në njerëzit 

18 01 01 Bisturitë, shiringa, instrumente të mprehta (përveç 18 01 03) 

18 01 02 Pjesë të trupit dhe organe, përfshirë qeset dhe konservuesit e gjakut dhe rezervat e 

gjakut (përveç 18 01 03) 

18 01 03 Mbetjet, grumbullimi dhe asgjësimi i të cilave kërkon trajtim të veçantë për të 

parandaluar infeksionet 

III.1.9. Komisioni i Prokurimit Publik, nisur nga sa më lart, vlerëson se kriteret për kualifikim 

vendosen që t’i shërbejnë autoritetit kontraktor për njohjen e gjendjes dhe kapaciteteve të 

operatorëve ekonomikë, të cilët, nëpërmjet dokumentacionit të paraqitur duhet të vërtetojnë 

se zotërojnë kualifikimet e nevojshme teknike, profesionale, kapacitetet ekonomike, 

financiare dhe organizative, makineritë, pajisjet e asete të tjera fizike, reputacionin dhe 

besueshmërinë, përvojën e duhur, si dhe personelin e nevojshëm, gjithçka në funksion të 

realizimit me sukses të kontratës. Bazuar në ligjin dhe rregullat e prokurimit publik, si dhe në 

ligjin dhe udhëzimet kombëtare përkatëse përsa i përketë rastit konkret është në të drejtën e 

autoritetit kontraktor të përcaktojë kriteret për kualifikim, në përputhje me dispozitat ligjore 

gjithnjë kur ato janë të nevojshme dhe të lidhura ngushtë me objektin e prokurimit, bazuar në 

legjislacionin për prokurimin publik duke mos i tejkaluar kufijtë maksimalë të përcaktuar në 

këtë të fundit, në funksion të qëllimit dhe parimeve të ligjit për prokurimin publik.  

III.1.10. Nisur nga arsyeja e skualifikimit të operatorit ekonomik “Medi Tel” SHPK se 

“Kriteri 2.1.2 OE Medi-Tel ka paraqitur Leje Mjedisore tipi A (me kod III.I.C) shoqëruar me 

Akt – Miratimin përkatës Nr.prot 2544/1 datë 18.04.2023, me Nr.identifikimi të Lejes 3133/1, 

K.Nr.38. Licenca II.2.B e paraqitur nga OE Medi-Tel, nuk I përket Lejes Mjedisore të 

paraqitur, pasi në Akt -Miratimin e saj në Kushtet e licensës, pika 4.a përcakton: “Të 

respektohen të gjitha kushtet e vendosura në Lejen e Mjedisit tipi A, PN-9903-2020, Nr.2266 

Prot, datë 09.03.2020, Nr. i identifikimit të Lejes 3133, K.Nr.09 për instalimin “Incinerimi i 

mbetjeve në një instalim inciniremi”, KPP nga verifikimi i dokumentacionit të dorëzuar nga 

operatori ekonomik “Medi Tel” SHPK konstaton, se ky i fundit në përmbushje të kriterit 

2.1.2 të Kritereve të Veçanta të Kualifikimit, ka dorëzuar Leje PN-9903-03-2020 në emër të 

Medi – Tel, me Kodi III.1.C, data e lëshimit 2020-03-09, Kategoria: Për ndikim në mjedis; 

Nënkategoria: Leje mjedisi e tipit A; Emërtimi përshkrues i veprimtarisë: Leje mjedisi e tipit 

A për: Incenerimi i mbetjeve të rrezikshme në një instalim incinerimi. Incinerim i mbetjeve 

duke përfshirë mbetjet e kafshëve në një instalim incinerimi, përveç atij të referuar në pikën 

5.1 a. Pastrim, larje sprucim ose veshje e betjeve të ambalazheve/paketimeve ose 

kontenierëve në mënyrë që të ripërdoren Stacion transferimi për mbetje të rrezikshme. 

Stacion transferimi për mbetje jo të rrezikshme. Vendi i kryerjes së veprimtarisë: Qarku: 

Tiranë Rrethi: TIRANË B/K: Kashar Q/F: Adresa: Autostrada Tiranë-Durrës, Km.1, Rruga 

Vidhëgjate, Ndërtesa Nr.18, Zona kadastrale Nr.2679, Nr. Pronësie 41/1/16/2, shoqëruar me 

Akt Miratimi Leje Mjedisi Tipi A, nr.2544/1 prot., datë 18.04.2023. Nr i identifikimit të 

Lejes 3133/1, K.Nr.38.  

Gjithashtu, në përmbushje të kriterit të mësipërm, operatori ekonomik “Medi – Tel” SHPK ka 

dorëzuar dokumentin Licencë LN-0357-03-2020 në emër të Medi – Tel, Kodi III.2.B 

“Grumbullim, depozitim, transportim, trajtim dhe asgjesim i mbetjeve të rrezikshme dhe jo të 

rrezikshme me metodën incenerimit”, shoqëruar me Akt miratimi Licencë e kategorisë 

III.2.B, Nr.2716 prot., datë 08.03.2022, lëshuar për personin juridik Medi-Tel shpk, për 

aktivitetin e licensuar “Grumbullim, depozitim, transportim, trajtim dhe asgjesim i mbetjeve 

të rrezikshme dhe jo të rrezikshme me metodën incenerimit. Për vendodhjen “Autostrada 

Tiranë-Durrës, Km.1, Rruga Vidhëgjate, Ndërtesa Nr.18, Zona kadastrale Nr.2679, Nr. 

Pronësie 41/1/16/2, Mëzez, Kashar, Tiranë”. Në pikën 4.a Kushtet e licencës, të këtij akt 

miratimi përcaktohet: Të respektohen të gjitha kushtet e vendosura në Lejen e Mjedisir tipi A, 

PN-9903-03-2020, Nr.2266 prot., datë 09.03.2020, Nr.i identifikimit të Lejes 3133, K.Nr.09 

për instalim incinerimi. Incenerimi i mbetjeve të rrezikshme në një instalim incinerimi. 

Incinerim i mbetjeve duke përfshirë mbetjet e kafshëve në një instalim incinerimi, përveç atij 

të referuar në pikën 5.1 a. Me vendndodhje Autostrada Tiranë-Durrës, Km.1, Rruga 

Vidhëgjate, Ndërtesa Nr.18, Zona kadastrale Nr.2679, Nr. Pronësie 41/1/16/2, Mëzez, 

Kashar, Tiranë. 

Sa më sipër, nga verifikimi i dokumentacionit të dorëzuar nga operatori ekonomik ankimues, 

konstatojmë, se ky i fundit me dokumentacionin e dorëzuar vërteton se disponon Leje 

Mjedisore tipi A (me kod III.1.C) së bashku me Akt miratimin përkatës, si dhe Licencë 

profesionale përkatëse të kategorisë III.2.B për grumbullim, depozitim, transportim, trajtim 

dhe asgjesim i mbetjeve të rrezikshme dhe jo të rrezikshme me metodën incenerimit, ku 

referuar Aktit të Miratimit të kësaj licence, respektohen të gjitha kushtet e vendosura në 

Lejen e Mjedisir tipi A, PN-9903-03-2020, si dhe përfshihen mbetjet me kod 18 01 02 dhe 18 

01 08 dhe 18 01 09, duke përmbushur kështu kriterin e vendosur nga autoriteti kontraktor. 

 

Sa më sipër, pretendimi i operatorit ekonomik ankimues qëndron. 

 

III.2. Lidhur me pretendimin e operatorit ekonomik ankimues “Medi Tel” SHPK për 

kundërshtimin e skualifikimit të ofertës së tij me argumentin se “Siç vërtetohet kontrata e  

lidhur me shoqërinë “Eco-Elb” sha me nr.159 prot date 27.03.2023, është e vlefshme më 

momentin e paraqitjes së ofertave. Në nenin 4 të kontratës është sanksionuar midis palëve 

kontraktuale se aktmarrëveshja ka afat 3 (tre) muaj, duke filluar nga data e nënshkrimit me të 

drejtë ripërtëritje [...].”, Komisioni i Prokurimit Publik vëren se: 

 

III.2.1. Në pikën 2.4.1 të “Kërkesa të tjera të veçanta për kualifikim”, të dokumenteve të 

tenderit, autoriteti kontraktor ka parashikuar: 

Pika 2.4.1: Operatori ekonomik duhet të paraqesë një kontratë të lidhur me një landfill te 

autorizuar/licensuar per depozitimin e produktit final qe del nga asgjësimi/ trajtimi (Mbetje 

nga iceneratoret ose piroliza e mbetjeve me kod 19 01 dhe mbetje te stabilizuara te 

ngurtesuara me kod 19 03), e cila duhet te jete aktive dhe e vlefshme ne momentin e hapjes se 

ofertave. 

 

III.2.2. Nga verifikimet e kryera në Sistemin e Prokurimeve Elektronike (S.P.E.) për 

plotësimin e kriterit të mësipërm, operatori ekonomik ankimues “Medi - Tel” sh.p.k ka 

dorëzuar dokumentacionin si më poshtë:  

- Kontratë Nr.159 prot., datë 27.03.2023 “Për depozitim mbetjesh pranë impjantit të 

përpunimit të mbetjeve urbane Qarku Elbasan”, lidhur midis shoqërisë “ECO - ELB” 

SHA dhe “Medi-Tel” SHPK, me qëllim sipas pikës 2 të kontratës “Medi – Tel shpk do 

të depozitojë mbetje [...] – 19 01 Mbetje nga inceneratorët ose piroliza e mbetjeve... – 

19 03 Mbetje të stabilizuara/ngurtësuara”, me afat sipas pikës 4 të kontratës“Palët 

bien dakort që kjo akt – marrëveshje ka afat 3 (tre) muaj, duke filluar nga data e 

nënshkrimit të saj me të drejtë ripërtëritje në momentin që kushtet e kësaj kontrate 

nuk janë shkelur”. 

III.2.3. Në nenin 77, pikat 1 të ligjit nr. 162/2020 “Për prokurimin publik”, parashikohet 

shprehimisht se: “1. Autoritetet ose entet kontraktore përcaktojnë kërkesat për kualifikim për 

operatorët ekonomikë bazuar në: 

a) përshtatshmërinë për të kryer veprimtarinë profesionale; 

b) gjendjen ekonomike dhe financiare; 

c) aftësinë teknike dhe profesionale. 

Kërkesat kufizohen vetëm në ato që janë të përshtatshme për të garantuar që një kandidat ose 

ofertues të ketë kapacitetet juridike, financiare dhe aftësitë teknike e profesionale për të 

zbatuar kontratën që do të jepet. Të gjitha kërkesat duhet të kenë lidhje dhe të jenë 

proporcionale me objektin e kontratës. 

Ndërsa në nenin 92/3 të LPP-së përcaktohet se: “3. Autoriteti ose enti kontraktor, në zbatim 

të pikës 4 të këtij neni, vlerëson një ofertë të vlefshme vetëm nëse ajo është në përputhje me të 

gjitha kërkesat dhe specifikimet e përcaktuara në njoftimin e kontratës dhe në dokumentet e 

tenderit, pa rënë ndesh me përcaktimet e nenit 38 të këtij ligji.” 

Në nenin 41 “Kërkesa të veçanta për kontratat e shërbimeve” pika 2, e Vendimit Nr. 285 datë 

19.05.2021 të Këshillit të Ministrave “Për miratimin e rregullave të prokurimit publik” i 

ndryshuar, parashikohet se:“ 2. Kërkesat e veçanta të kualifikimit duhet të përfshijnë të gjitha 

kriteret specifike, në përputhje me nenin 77 të LPP-së. Kriteret duhet të jenë në përpjesëtim 

dhe të lidhura ngushtë me aftësinë zbatuese, natyrën dhe vlerën e kontratës. Në çdo rast, 

autoriteti/enti kontraktor duhet të përcaktojë dokumentet konkrete që duhet të paraqesin 

operatorët ekonomikë për përmbushjen e këtyre kritereve.” 

III.2.4. Referuar frymës së legjislacionit për prokurimin publik, vendosja e kritereve të 

veçanta për kualifikim ka si synim kryesor që t’i shërbejë autoritetit kontraktor për njohjen e 

gjendjes dhe kapaciteteve të operatorëve ekonomikë, të cilët, nëpërmjet dokumentacionit të 

paraqitur duhet të vërtetojnë se zotërojnë kualifikimet e nevojshme teknike, profesionale, 

kapacitetet ekonomike, financiare dhe organizative, makineritë, pajisjet e asete të tjera fizike, 

reputacionin dhe besueshmërinë, përvojën e duhur, si dhe personelin e nevojshëm, gjithçka 

në funksion të realizimit me sukses të kontratës. Në varësi të kontratës dhe volumit të saj 

autoriteti kontraktor përcakton kërkesat e veçanta për kualifikim, të cilat janë të detyrueshme 

për t’u përmbushur nga operatorët ekonomikë pjesëmarrës në procedurat e prokurimit. 

Operatorët Ekonomikë janë të detyruar të përgatisin ofertat, në përputhje me kërkesat e 

përcaktuara në dokumentet e tenderit dhe ofertat që nuk përgatiten në përputhje me këto 

dokumente duhet të refuzohen si të papranueshme. Kriteret kualifikuese të përcaktuara nga 

autoriteti kontraktor, janë të detyrueshme për t’u përmbushur nga të gjithë ofertuesit 

ekonomikë pjesëmarrës në një procedurë prokurimi. Operatorët ekonomikë pjesëmarrës duhet 

të vërtetojnë se zotërojnë reputacionin, besueshmërinë, kapacitetet e konsideruara të 

nevojshme nga autoriteti kontraktor, për të zbatuar kontratën objekt-prokurimi. KPP sqaron, 

se në një procedurë prokurimi, subjekti i parë i interesuar është operatori ekonomik, i cili e 

përgatit ofertën e tij në përputhje me kuadrin ligjor në fuqi, dhe nga ana tjetër, është autoriteti 

kontraktor, i cili përzgjedh operatorin ekonomik që plotëson të gjitha  kriteret e përcaktuara 

nga autoriteti kontraktor në dokumentet e tenderit, si dhe që ka përgatitur ofertën në përputhje 

me legjislacionin në fuqi. 

III.2.5. Nga shqyrtimi i dokumenteve të tenderit të procedurës objekt-shqyrtimi, konstatohet 

se autoriteti kontraktor në pikën 2.4.1 të dokumenteve të tenderit ka kërkuar shprehimisht që 

operatori ekonomik duhet të paraqesë një kontratë të lidhur me një landfill te 

autorizuar/licencuar për depozitimin e produktit final qe del nga asgjësimi/ trajtimi (Mbetje 

nga iceneratoret ose piroliza e mbetjeve me kod 19 01 dhe mbetje te stabilizuara te 

ngurtësuara me kod 19 03), e cila duhet te jete aktive dhe e vlefshme ne momentin e hapjes se 

ofertave. 

Nga verifikimi i ofertës së paraqitur nga operatori ekonomik ankimues, në përmbushje të 

kriterit të mësipërm, operatori ekonomik “Medi - Tel” SHPK, ka dorëzuar dokumentin 

Kontratë Nr.159 prot., datë 27.03.2023 “Për depozitim mbetjesh pranë impiantit të 

përpunimit të mbetjeve urbane Qarku Elbasan”, lidhur midis shoqërisë “ECO - ELB” SHA 

dhe “Medi-Tel” SHPK, me qëllim sipas pikës 2 të kontratës “Medi – Tel ShPK do të 

depozitojë mbetje [...] – 19 01 Mbetje nga inceneratorët ose piroliza e mbetjeve... – 19 03 

Mbetje të stabilizuara/ngurtësuara”, me afat sipas pikës 4 të kontratës “Palët bien dakort që 

kjo akt – marrëveshje ka afat 3 (tre) muaj, duke filluar nga data e nënshkrimit të saj me të 

drejtë ripërtëritje në momentin që kushtet e kësaj kontrate nuk janë shkelur”. 

Sa më sipër, nisur nga arsyeja e skualifikimit se “kjo kontrate eshte me afat 3-mujor dhe 

efektet e kesaj kontrate zgjasin deri me 27.06.2023, kohe e pamjaftueshme per te mbuluar 

afatin e zbatimit te kontrates”, si dhe kërkesa e përcaktuar në kriterin e mësipërm që kjo 

kontratë “...duhet te jete aktive dhe e vlefshme ne momentin e hapjes se ofertave”, 

konstatohet, se operatori ekonomik “Medi - Tel” SHPK, me dokumentacionin e paraqitur si 

më sipër arrin të përmbushë kriterin për një kontratë të lidhur me një landfill te 

autorizuar/licencuar per depozitimin e produktit final qe del nga asgjësimi/ trajtimi (Mbetje 

nga iceneratoret ose piroliza e mbetjeve me kod 19 01 dhe mbetje te stabilizuara te 

ngurtesuara me kod 19 03), e cila duhet te jete aktive dhe e vlefshme ne momentin e hapjes se 

ofertave, pasi aktmarrëveshja e mësipërme është lidhur midis palëve në datë 27.03.2023 dhe 

në të është përcaktuar afati “afat 3 (tre) muaj, duke filluar nga data e nënshkrimit të saj me të 

drejtë ripërtëritje në momentin që kushtet e kësaj kontrate nuk janë shkelur”, fakt ky i cili 

vërteton se kjo aktmarrëveshje është aktive në momentin e hapjes së ofertave siç kërkohet në 

kriterin e kualifikimit, duke qenë se hapja e ofertave të kësaj procedure prokurimi është kryer 

në datë 10.05.2023.  

Rrjedhimisht, referuar sa më sipër, bazuar në dokumentacionin e paraqitur në sistemin e 

prokurimeve elektronike, Komisioni i Prokurimit Publik, konstaton se, operatori ekonomik 

“Medi – Tel” SHPK përmbush kriterin e përcaktuar në dokumentet e tenderit, pasi vërteton 

faktin që kjo aktmarrëveshje është aktive në momentin e hapjes së ofertave. Sa më sipër 

dokumentacioni i paraqitur është në përputhje me kriterin e përcaktuar në dokumentet e 

tenderit si edhe me ligjin dhe rregullat e prokurimit publik.  

Në përfundim të analizës së fakteve përkatëse, Komisioni arrin në konkluzionin se 

dokumentacioni i paraqitur nga operatori ekonomik ankimues në procedurën e prokurimit, 

plotëson kërkesat e autoritetit kontraktor dhe duhet të konsiderohet i vlefshëm e, rrjedhimisht, 

pretendimi i operatorit ekonomik ankimues qëndron. 

Vlen të theksojmë, se operatorët ekonomikë janë të detyruar të përgatisin oferta, në përputhje 

me kërkesat e përcaktuara në dokumentet e tenderit, dhe vlerësimi nga ana e autoritetit 

kontraktor duhet të bëhet në përputhje me këtë dokumentacion. Dokumentacioni i paraqitur 

nga operatori ekonomik ankimues në procedurën e prokurimit, plotëson kërkesat e autoritetit 

kontraktor dhe duhet të konsiderohet i vlefshëm. 

 

Rrjedhimisht, sa më sipër, pretendimi i operatorit ekonomik ankimues qëndron. 

 

III.3. Lidhur me pretendimin e operatorit ekonomik ankimues “Medi Tel” SHPK për 

kundërshtimin e skualifikimit të ofertës së tij me argumentin se “Sqarojmë se nga ana jonë 

në momentin që është bërë dorëzimi I mostrave, në lidhje me kodin përkatësisht 18 01 01 

kemi paraqitur kontenitor plastik 5 L dhe jo 3L. Po kështu ne për secilin kontenitor (mostër) 

kemi paraqitur etiketimin/pasqyrimin e kodit përkatës sipas numrave rendor. Vlen të 

theksojmë se nga ana jonë është bërë në sistemin e app i dokumentave me emërtimin 

“Nr_Rendor_të_artikullit”, kopje të të cilave I janë vendosur dhe mostrave për identifikim. 

Sqarojmë se nga ana e AK në momentin që është berë dorëzimi I mostrave, komisioni I 

marrjes në dorëzim deklraoi që mostrat janë konform kritereve të përcaktuara në DST. 

[...].”, Komisioni i Prokurimit Publik vëren se: 

 

III.3.1. Në dokumentet e tenderit, Shtojca 8 “Kriteret e Veçanta të Kualifikimit”, pika 2.5, 

është përcaktuar:  

2.5.Operatori duhet te paraqese mostra, per kontenitoret, sipas standardeve dhe kërkesave të 

VKM Nr. 798 date 29.09.2010 “Për administrimin e mbetjeve spitalore” pika 8/4 dhe 8/5 të 

kreut III, si me poshte:       

- Kontenitor plastike njëpërdorimësh për të mprehtat 18 01 01: përmasa që fillon nga 

3L-12L 

- Kontenier plastike të ripërdorshëm të mëdhenj me qese plastmasi njëpërdorimësh për 

anatomiket 18 01 02 dhe infektivet 18 01 03, te cilet per cdo perdorim duhet ti 

nenshtorhen pastrimit dhe larjes ne makinerine e posacme te operatorit: përmasa që 

fillojnë nga 30 L deri ne 60 L 

- Kontenitor kartoni njëpërdorimësh 18 01 04 

- Kontenitor te posacem te kuq përmasa deri ne 20 L per citostatiket 18 01 08  

- Kuti të kyçura / te posacem  per farmaceutiket 18 01 09 

 

Dorëzimi i Kampioneve/ mostrave të bëhet pranë Autoriteti Kontraktor, të mbyllura me ngjitëse 

në zarf/a ose kuti jo transparente të vulosur/a, mbi të cilin/at të shënohet: “Mos e hapni me 

përjashtim te rasteve kur është i pranishëm Komisioni i Vlerësimit te Ofertave te procedurës se 

prokurimit « ………. »  dhe jo para datës    10.05.2023, ora  10  :00_.  

- Së bashku me mostrat ofertuesi duhet të japë edhe një shkresë të vulosur dhe firmosur ku 

të listohen mostrat që ndodhen në zarf/kuti. 

- Mbi çdo mostër të dorëzuar, ofertuesi duhet të shënoje Nr. Rendor të Artikullit që 

përfaqëson sipas formularit të ofertës (shtojca 2). 

- Në paketimin e çdo mostre duhet të evidentohet qartë origjina e mallit e cila duhet të 

përputhet me origjinën e deklaruar nga ofertuesi në formularin e ofertës (Shtojca 2). 

Mostrat e dorëzuara duhet të jenë të shoqëruara me listën e inventarizimit dhe të 

identifikuara sipas Nr. Rendor të formularit te çmimit, e cila dorëzohet vetëm elektronikisht. 

Nëse ka mungesa mostrash për artikuj të veçantë ose nëse origjina e stampuar mbi mostër 

nuk përputhet me origjinën e deklaruar nga ofertuesi, atëherë oferta do të quhet jo e rregullt 

dhe rrjedhimisht do të skualifikohet. 

 

III.3.2. Në shtojcën 5 “Formulari i Specifikimeve teknike”, të dokumenteve të tenderit, 

autoriteti kontraktor ka parashikuar: 

Mbetjet e rrezikshme duhet të asgjesohen në një impiant për incenerim i cili është i liçencuar 

nga Ministria e Mjedisit për kryerjen e këtij shërbimi sipas përcaktimeve të mëposhtme në 

lidhje me to:  

Kërkesat e mëposhtme janë përcaktuar bazuar në nenin 77, të ligjit nr. 162, datë 23.12.2020 

“Për prokurimin publik”, nenin 41, pika 4, gërma a, të VKM nr.285, datë 19.05.2021, “Për 

miratimin e Rregullave të Prokurimit Publik”, si dhe  ne mbeshtetje te ligjit Nr. 10431 date 

09.06.2011, “Per mbrojtjen e mjedisit”, ligjit Nr.9537, datë 18.5.2006 “Për administrimin e 

mbetjeve të rrezikshme”, ligjit Nr. 10448, date 14.07.2011, “Per lejet e mjedisit” i 

ndryshuar, ligjit nr.9010, date 13.2.2003 “Per administrimin mjedisor te mbetjeve te 

ngurta”, ligjit nr.10 081, datë 23.2.2009 “Për licencat, autorizimet dhe lejet në Republikën e 

Shqiperise” i ndryshuar, ligjit nr. 10463, date 22.09.2011, “Per menaxhimin e integruar te 

mbetjeve” te ndryshuar , Vendimit të Këshillit të Ministrave  nr.798, datë 29.9.2010 “Për 

Miratimin e Rregullores “Për Administrimin e Mbetjev eSpitalore”, Vendimit të Këshillit të 

Ministrave Nr. 402, dt.30.06.2021  “Per miratimin e katalogut shqiptar te mbetjeve”; 

Vendimit të Këshillit të Ministrave Nr. 538, date 26.05.2009, “Per licensat dhe lejet, qe 

trajtohen nga/apo nepermjet QKB dhe disa rregullime te tjera nenligjore te perbashketa” e 

ndryshuar, Udhëzimin Kombetar “Per Menaxhimin e Mbetjeve te Rrezikshme Spitalore” dhe 

sipas percaktimeve te bera ne Udhezuesin Kombetar “Administrimi i sigurt i Mbetjeve 

Spitalore”. 

1. Asgjësimi duhet të realizohet me një prej metodave për trajtimin dhe asgjësimin e 

mbetjeve spitalore të përcaktuara ne VKM nr 798 date 29.09.2010 ,  

2. Mbetjet do të merren nga sipërmarrësi pranë ambjentit të shërbimit që do të vendoset nga 

SRV, me automjetet e tij të posaçëm/qira, lehtesisht te identifikushem gjate transportit te 

mbetjeve me shenjen dalluese nderkombetare te rrezikut te mbetjeve te rrezikshme 

spitalore ne perputhje me pikat 8.8/c dhe shtojcen nr.4 te VKM – se Nr.798 dt.29.09.2010 

dhe sipas percaktimeve te bera ne udhezuesin kombetar  “Administrimi i sigurte i 

mbetjeve te rrezikshme spitalore”. Terheqja e mbetjeve do te behet sipas nevojave dhe 

kerkeses se AK –se. 

3. Të furnizoje me kontenierë AK sipas standarteve dhe kërkesave të VKM Nr. 798 date 

29.09.2010 “Për administrimin e mbetjeve spitalore” pika 8/4 dhe 8/5 të kreut III, 

trajtimi i mbetjeve spitalore, si vijon: 

- Kontenitor plastike njëpërdorimësh për të mprehtat 18 01 01: përmasa që fillon nga 

3L-12L 

- Kontenier plastike të ripërdorshëm të mëdhenj me qese plastmasi njëpërdorimësh për 

anatomiket 18 01 02 dhe infektivet 18 01 03, te cilet per cdo perdorim duhet ti 

nenshtorhen pastrimit dhe larjes ne makinerine e posacme te operatorit: përmasa që 

fillojnë nga 40 L deri ne 60 L 

- Kontenitor kartoni njëpërdorimësh 18 01 04 

- Kontenitor te posacem te kuq përmasa deri ne 20L per citostatiket 18 01 08  

- Kuti të kyçura / te posacem  per farmaceutiket 18 01 09 

 

4. Mbetjet e gjeneruara nga shërbimet do të peshohen në praninë e përfaqësuesit të 

operatorit ekonomik dhe perfaqesuesit te AK - se ku do hartohet proçes-verbali për sasinë 

e peshuar, pa përfshirë kutitë e ambalazhimit (pesha e tyre zbritet ). Ambalazhimi 

(kontenieret, kutite, qeskat, etj.) do të mbulohen nga subjekti fitues.  

5. Peshimi i mbetjeve do të kryhet nga një peshore e kolauduar nga Drejtoria e 

Metrologjisë, që do të vihet në dispozicion nga ana e operatorit ekonomik (OE te sjelle 

dhe certifikaten e kolaudimit te peshores ). 

6. Pas marrjes në dorëzim të mbetjeve, nga ana e Operatorit Ekonomik do të bëhet 

dezinfektimi i ambientit nga ku do të tërhiqen mbetjet e rrezikshme spitalore të 

kontaminuara. Mbetjet e rrezikshme, që dorëzohen nga një person fizik a juridik tek një 

tjetër, shoqërohen me dokument transferimi, sa herë që do të bëhet evadimi i këtyre 

mbetjeve. 

7. Operatori ekonomik duhet te instaloje nje frigorifer ne ambientet e Drejtorise se Spitalit  

me kapacitet 300 - 350 L dhe temperature  nen 5 grade C per ruajtjen e mbetjeve te 

rrezikshme spitalore anatomike te lengshme dhe te ngurta deri ne momentin e 

transportimit per ne impiantin e asgjesimit,sipas pika 9.2.(tabela 2:Frekuencat e 

grumbullimit per grupe te ndryshme te mbetjeve spitalore) te  Udhëzuesit kombëtar 

”Administrimi i sigurt i mbetjeve Spitalore” 

Pas marrjes se mbetjeve operatori do te beje dezenfektimin e frigoriferit dhe ambientit 

perreth, si dhe mirembajtjen e frigoriferit.  

Referuar Kreut III për Trajtimin e mbetjeve Spitalore, pika 8.5/b të VENDIM Nr.798, datë 

29.9.2010 PËR MIRATIMIN E RREGULLORES "PËR ADMINISTRIMIN E MBETJEVE 

SPITALORE", ku përcaktohet se: “Të tregohet kujdes për sigurinë e kontejnerëve, të 

parandalohen rrjedhjet, të sigurohet mbrojtja nga uji, shiu dhe era, si dhe të shmangen 

kushtet e inkubimit mikrobik dhe/ose të dekompozimit të tyre. Mbetjet njerëzore, shtazore apo 

të ndonjë gjallese tjetër të magazinuara për më shumë se 24 orë, por gjithsesi më pak se 48 

orë nga ambalazhimi, duhet të ruhen në frigorifer ose hapësirë frigoriferike që përdoret 

vetëm për mbetjet spitalore në një temperaturë jo më të lartë se 10°C” 

8.Tek formulari i transferimit te mbetjeve te rrezikshme spitalore te shenohen dhe kodet 

perkatese per cdo llojmbetje : 

 

- Anatomiket  KODI   18 01 02 

- Te mprehtat  KODI   18 01 01 

- Infektivet  KODI   18 01 03 

- Të butat   KODI  18 01 04 

- Citostatiket  KODI  18 01 08 

- Farmaceutike              KODI    18 01 09 

 

Specifikimet e enëve të ambalazhimit të mbetjeve spitalore  

 

1. Kuti për të mprehtat  

• Të jenë në përputhje me standardin Britanik BS 7320:1990 ose standartit 

SSH/EN,ekuivalent, ,mbi komformitetin e standartit europian,dhe te leshuara nga organizma 

te vlersimit te konformitetit te akredituara ne Republiken e Shqiperise,në lidhje me 

rezistencën ndaj depërtimit dhe rezistencën ndaj rrjedhjes pas rënies vertikale dhe 

përmbysjes ose specifikime të ngjashme për konteinerët e të mprehtave;  

• Hapja duhet të jetë aq e gjerë sa të lejojë materialet e asgjësueshme të hidhen në konteiner 

duke vepruar vetëm me një dorë. Në varësi nga masa e materialit të asgjësueshëm për të 

cilën është projektuar konteineri i posaçëm, hapja duhet, në kushte normale të përdorimit, të 

pengojë daljen/nxjerrjen e përmbajtjes;  

• Nëse janë të pajisur me kapakë të lëvizshëm, ato duhet të jenë të projektuar në mënyrë të 

tillë që të mos jetë e nevojshme shtyrja me dorë e materialeve në konteiner;  

• Të tillë që të mbyllen në mënyrë të sigurt dhe të mbeten të mbyllura gjatë transportit; 

• Pasi janë mbyllur, të gjithë llojet e konteinerëve duhet të mos lejojnë rrjedhje;  

• Kur është e mundur, të jenë të pajisura me dorezë që nuk është pjesë e pajisjes mbyllëse;  

• Të ndezshme dhe të afta për t'u djegur në mënyrë të sigurt dhe nuk duhet të përbëhet nga 

polivinilkhloridi (PVC); 11  

• Kur është e mundur, të jetë e shënuar në mënyrë të dukshme me një vijë horizontale për të 

treguar kur kutia e të mprehtave është e mbushur ndërmjet 70% dhe 80% të vëllimit të saj 

maksimal, së bashku me fjalët "KUJDES - MOS E MBUSHNI MBI VIJË";   

• Të tilla që në to të mund të shkruhet me bojë që nuk fshihet dhe të ngjitet në mënyrë të 

sigurt etiketa. Të etiketohen qartë me fjalët "RREZIK: TË MPREHTA TË NDOTURA” dhe 

duhet të përmbajnë simbolin e biohazardit në etiketë.  

 

Koshat plastikë  

• Të tillë që të mbyllen;  

• Rezistent ndaj rrjedhjes, thyerjes nga goditja dhe korrozionit;  

• Të tillë që në to të mund të shkruhet me bojë që nuk fshihet dhe të ngjitet në mënyrë të 

sigurt etiketa. 

ETIKETIMI I ENËVE TË MBETJEVE SPITALORE  

Çdo enë e mbetjeve spitalore duhet të ketë në pjesën e jashtme të saj një etiketë e cila duhet të 

përmbajë shenjën ndërkombëtare të Biohazardit sipas modelit me përmasat e specifikuara në 

Pjesën A dhe specifikimet në Pjesën B, si dhe përmbajtjen sipas Pjesës C të kësaj Shtojce. 

Etiketa duhet të prodhohet me material që u reziston rrezeve UV, ujit dhe të jetë ngjitëse, ose 

të jetë e para-printuar në një pozicion të dallueshëm të enës që lejon që të dhënat në etiketë të 

lexohen lehtë. 

   

Tipi i enës së mbetjeve spitalore 

 Për të mprehtat                                                                    Përmasat e simbolit 

- me kapacitet prej më pak se 2 litra                            jo më pak se 40 mm x 40 mm 

             - me kapacitet prej 2 litra ose më shumë                      jo më pak se 75 mm x 75 mm  

- konteinerë të tjerë                                                       jo më pak se 150 mm x 150 mm 

             Specifikimet e simbolit: 

               Ngjyrat e simbolit duhet të jenë si më poshtë:  

               Konturet – ngjyrë e zezë  

               Fusha – ngjyrë e bardhë ose ngjyra parësore e konteinerit  

               Fjalët dhe karakteret – ngjyrë e zezë 

                                                                       
Shenja ndërkombëtare e Biohazardit – ngjyrë e zezë  

Etiketa përfshin shenjën ndërkombëtare dalluese të rrezikut të mbetjes mjekësore, njoftimin e 

rrezikut mjekësor në shqip dhe në anglisht dhe numrin e parë të klasifikimit ndërkombëtar 

(6). Madhësia minimale e etiketës duhet të jetë 14cm x 14cm dhe të ketë formën e një rombi. 

 

III.3.3. Në shtojcën 6 “Formulari i Shërbimeve dhe Grafikut të Ekzekutimit”, të dokumenteve 

të tenderit, autoriteti kontraktor ka parashikuar: 

  

Nr.                                
Emërtimi i mbetjeve  Kodi  Njësia  

Shuma: 

Sasia e 

parashikuar                    

per 12 muaj 

Vendi i 

ekzekutimit 

Afati i 

ekzekutimit 

1 

Bisturite, shiringa, 

instrumente te mprehta 

 ( pervec 18 01 03 ) 

18 01 

01 
kg 4864.3 

SRV Sipas DST. 

2 

Pjese te trupit dhe organe, 

perfshire qeset dhe 

konservuesit e gjakut dhe 

rezervat e gjakut, sende te 

ndotura me gjak serume 

dhe palzme, mbetje nga 

paciente me koeficiente 

infektimi te larte. 

18 01 

02 
kg 

1386.6 

SRV Sipas DST. 

3 

Mbetjet, grumbullimi dhe 

asgjesimi I te cilave kerkon 

trajtimteve çante per te 

parandaluar infeksionet.  

18 01 

03 
kg 

17956.8 
SRV Sipas DST. 

4  

Mbetjet, grumbullimi dhe 

asgjesimi I te cilave nuk 

kerkon trajtim te veçante 

per te parandaluar 

infeksionet (psh.fasha 

,gips,carcafe,veshje 

njeperdorimshme,pelena 

etj.) 

18 01 

04 
kg 

25 

SRV Sipas DST. 

5  
Medikamente, citostatike 

dhe citotoksike  . 

18 01 

08 
kg 

14.7 SRV Sipas DST. 

6 

Medikamente te tjera 

pervec atyre te permendura 

ne 18 01 08 

18 01 

09 
Kg 

20 
SRV Sipas DST 

 

Afatet e ekzekutimit:  Nga data e nenshkrimit të MK, deri ne nje vit (12 muaj). 

III.3.4. Nga verifikimi i dokumentacionit të dorëzuar nga autoriteti kontraktor nëpërmjet 

shkresës me nr. 2502 prot., datë 29.06.2023, protokolluar pranë KPP me nr. 1142/5 prot., datë 

30.06.2023, konstatohet se bashkëlidhur këtij dokumentacioni është dorëzuar: 

- Procesverbal marrje në dorëzim mostra, Nr.1869 prot., datë 10.05.2023, të operatorit 

ekonomik “Medi Tel” SHPK; 

- Procesverbali i Vlerësimit të Mostrave nr.1922 prot., datë 12.05.2023, ku për operatorin 

ekonomik “Medi Tel” SHPK citohet: 

“Për kontenierët 5 litër mungon etiketimi I kodit përkatësisht: 18 01 01.” 

 

III.3.5. Nga verifikimet e kryera në Sistemin e Prokurimeve Elektronike (S.P.E.) për 

plotësimin e kriterit të mësipërm, operatori ekonomik ankimues “Medi - Tel” sh.p.k ka 

dorëzuar dokumentacionin si më poshtë:  

- Lista e materialeve të dorëzuara; 

- Deklaratë “Kontenitor plastik të ripërdorshëm për mbetjet e rrezikshme spitalore 5 L – 18 

01 01, me logo dhe etiketë të stampuar. Sipas Nr rendor 1 të artikullit që përfaqësohet 

sipas formularit të çmimit.” 

 

III.3.6. Në nenin 77 pika 1 “Kërkesat për kualifikim” i ligjit 162/2020 “Për Prokurimin 

Publik” parashikon shprehimisht se:  Autoritetet ose entet kontraktore përcaktojnë kërkesat 

për kualifikim për operatorët ekonomikë bazuar në: 

 a) përshtatshmërinë për të kryer veprimtarinë profesionale;  

b) gjendjen ekonomike dhe financiare;  

c) aftësinë teknike dhe profesionale.  

Kërkesat kufizohen vetëm në ato që janë të përshtatshme për të garantuar që një kandidat ose 

ofertues të ketë kapacitetet juridike, financiare dhe aftësitë teknike e profesionale për të 

zbatuar kontratën që do të jepet. Të gjitha kërkesat duhet të kenë lidhje dhe të jenë 

proporcionale me objektin e kontratës. 

[...] 

III.3.7. Në nenin 40 pika 6 germa a) “Kërkesa të veçanta për kontratat e mallrave” të 

Vendimit të Këshillit të Ministrave nr. 285, datë 19.05.2021 “Për miratimin e rregullave të 

prokurimit publik”, i ndryshuarparashikohet shprehimisht se: 

6. Autoriteti/enti kontraktor mund t’u kërkojë operatorëve ekonomikë të dorëzojnë dëshmi, që 

tregojnë se ata i plotësojnë kërkesat minimale, të përcaktuara në dokumentet e tenderit, si:  

a) mostra të mallit, kur e gjykon se kjo ka rëndësi për vlerësimin e ofertës teknike. Nё kёtё 

rast, autoriteti/enti kontraktor duhet tё argumentojё kёrkesёn pёr mostrat. Mostrat duhet të 

trajtohen si informacion konfidencial tregtar dhe duhet të jenë në kontroll të autoritetit/entit 

kontraktor. Nё rastin e procedurave tё zhvilluara me mjete elektronike, autoriteti ose enti 

kontraktor pёrcakton qartё procedurёn pёr dorёzimin e mostrave, duke garantuar aksesin e 

çdo operatori tё interesuar si dhe konfidencialitetin pёr pjesёmarrjen nё proces. Mostrat i 

kthehen ofertuesit, me kërkesën e tij, brenda 30 (tridhjetë) ditëve pas nënshkrimit të 

kontratës, me kusht që kontrata në fjalë të mos jetë objekt i shqyrtimit administrativ apo 

gjyqësor. Në rastin kur procedura e prokurimit anulohet, mostrat i kthehen ofertuesit, me 

kërkesën e tij, brenda 30 (tridhjetë) ditëve nga data e marrjes së vendimit përfundimtar të 

anulimit; dhe/ose  

III.3.8. Në VKM Nr. 798 date 29.09.2010 “Për administrimin e mbetjeve spitalore” pika 8/4 

dhe 8/5 të kreut III, përcaktohet: 

8.4 Mbetjet spitalore të rrezikshme ambalazhohen dhe etiketohen në përputhje me shtojcën 

2.A dhe magazinohen të ndara nga mbetjet e tjera. 

 

8.5 Kur mbetjet spitalore duhet të transportohen për t'u trajtuar në vend tjetër, magazinimi 

në terren i tyre bëhet në një zonë të caktuar në brendësi apo në afërsi të vendeve të trajtimit, 

apo të pikave të nisjes, duke përmbushur kërkesat e mëposhtme: 

a) Të lejohet hyrja vetëm e personave që kanë kualifikim për të administruar mbetje 

spitalore. 

b) Të tregohet kujdes për sigurinë e kontejnerëve, të parandalohen rrjedhjet, të sigurohet 

mbrojtja nga uji, shiu dhe era, si dhe të shmangen kushtet e inkubimit mikrobik dhe/ose të 

dekompozimit të tyre. 

Mbetjet njerëzore, shtazore apo të ndonjë gjallese tjetër të magazinuara për më shumë se 24 

orë, por gjithsesi më pak se 48 orë nga ambalazhimi, duhet të ruhen në frigorifer ose 

hapësirë frigoriferike që përdoret vetëm për mbetjet spitalore në një temperaturë jo më të 

lartë se 10°C. 

c) Të jenë ndërtuar me materiale të qëndrueshme dhe pa kënde, që pastrohen lehtësisht, që 

nuk lejojnë depërtimin e lëngjeve dhe të jenë rezistentë ndaj parazitëve e agjentëve të tjerë 

mjedisorë. 

d) Të mbahen pastër në kushte të mira sanitare dhe në gjendje të mirë funksionale. 

e) Mbetjet të jenë të etiketuara në mënyrë të dukshme me simbolin ndërkombëtar të 

biorrezikshmërisë të paraqitur në shtojcën 2.A dhe me njoftime të rrezikut në dyer, porta ose 

mbulesa, frigoriferë dhe kontejnerë të tjerë që tregojnë përdorimin e magazinës për mbetje 

spitalore, ku hyrja e personave të paautorizuar është e ndaluar. 

f) Sistemet e kullimit të dyshemesë së magazinës duhet të mundësojnë shkarkimet direkt në një 

sistem kanalizimesh sanitare për asgjësimin e ujërave të ndotura, në përputhje me ligjin nr. 

9115, datë 24.7.2003 "Për trajtimin mjedisor të ujërave të ndotura", ose në një impiant 

grumbullimi që parandalon derdhjen e lëngjeve dhe rënien në kontakt me mjedisin. 

 

SHTOJCA 2.A  

ETIKETA E KONTEJNITORËVE  

 
Etiketa përfshin shenjën ndërkombëtare dalluese të rrezikut të mbetjes mjekësore, njoftimin e 

rrezikut mjekësor në shqip dhe në anglisht dhe numrin e parë të klasifikimit ndërkombëtar 

(6). Madhësia minimale e etiketës duhet të jetë 14cm x 14cm dhe të ketë formën e një rombi. 

 

III.3.9. Kriteret për kualifikim vendosen që t’i shërbejnë autoritetit kontraktor për të krijuar 

një panoramë të përgjithshme të kapaciteteve dhe mundësisë së operatorit për përmbushje me 

sukses të kontratës. Në varësi të kontratës dhe volumit të saj autoriteti kontraktor përcakton 

kërkesat e veçanta për kualifikim, të cilat janë të detyrueshme për t’u përmbushur nga 

operatorët ekonomikë pjesëmarrës në procedurat e prokurimit. Operatorët ekonomikë janë të 

detyruar të përgatisin ofertat, në përputhje me kërkesat e përcaktuara në dokumentet e 

tenderit dhe ofertat që nuk përgatiten në përputhje me këto dokumente duhet të refuzohen si 

të papranueshme. Gjithashtu një ndër parimet kryesore të zhvillimit të procedurës së 

prokurimit është ai barazisë në trajtimin e kërkesave dhe të detyrimeve, që u ngarkohen 

ofertuesve ose kandidatëve, parashikuar nga neni 3 i ligjit nr. Nr. 162/2020 “Për prokurimin 

publik”, të ndryshuar. Zbatimi i parimit të transparencës, barazisë dhe mosdiskriminimit, janë 

garancitë kyçe ndaj ofertuesve që ofron kuadri ligjor në fuqi. Këto parime ndër të tjera 

nënkuptojnë se operatorët ekonomikë duhet të jenë në një pozicion barazie, si kur përgatisin 

ofertat e tyre, ashtu dhe kur të vlerësohen ato.  

Gjithashtu, Komisioni i Prokurimit Publik gjykon, se kriteret për kualifikim vendosen që ti 

shërbejnë autoritetit kontraktor për njohjen e gjendjes dhe kapaciteteve të operatorëve 

ekonomikë, të cilët, nëpërmjet dokumentacionit të paraqitur duhet të vërtetojnë se zotërojnë 

kualifikimet e nevojshme teknike, profesionale, kapacitetet organizative, makineritë, pajisjet 

e asete të tjera fizike, reputacionin dhe besueshmërinë, përvojën e duhur, si dhe personelin e 

nevojshëm, gjithçka në funksion realizimit me sukses të kontratës.  

III.3.10. Nga shqyrtimi i dokumentave të tenderit, konstatohet, se autoriteti kontraktor në 

pikën 2.5 të dokumenteve të tenderit ka përcaktuar kriterin për dorëzimin e mostrave, për 

kontenitorët, sipas standarteve dhe kërkesave të VKM Nr. 798 date 29.09.2010 “Për 

administrimin e mbetjeve spitalore” pika 8/4 dhe 8/5 të kreut III. 

III.1.8. Sa më sipër, nisur nga arsyeja e skualifikimit, pretendimet e operatorit ekonomik 

ankimues “Medi - Tel” SHPK, si dhe nga shqyrtimi dhe verifikimi i të gjithë 

dokumentacionit të dorëzuar nga autoriteti kontraktor, KPP konstaton se referuar dokumentit 

“Procesverbal për dorëzimin e mostrave”, operatori ekonomik “Medi Tel” SHPK ka 

dorëzuar ndër të tjera mostrën “Kontenitor plastike njëpërdorimësh për të mprehtat 18 01 01. 

– 5 L”, në përmbushje të kërkesës “Kontenitor plastike njëpërdorimësh për të mprehtat 18 01 

01: përmasa që fillon nga 3L-12L”. Referuar procesverbalit të vlerësimit të mostrave nga ana 

e autoritetit kontraktor, ky i fundit ka vlerësuar se “Për kontenitorët 5 litër mungon etiketimi i 

kodit përkatësisht: 18 01 01”. 

Sa më sipër, nisur nga arsyeja e skualifikimit se “ Ne lidhje me kriterin 2.5 sqarojme se ne 

mostrat e dorezuar nga Medi Tel pran SRV kontenitoret 3 L njeperdorimsh mundon etiketimi 

I kodit perkatesisht 18 01 01”, nga verifikimi i mostrave të operatorit ekonomik “Medi - Tel” 

SHPK të dorëzuara nga autoriteti kontraktor, pranë Komisionit të Prokurimit Publik, 

konstatohet, se operatori ekonomik ankimues për artikullin Kontenitor plastike 

njëpërdorimësh për të mprehtat 18 01 01: përmasa që fillon nga 3 L - 12 L, ka dorëzuar 

një kontenitor plastik 5 litra, i cili në pjesën e përparme dhe në pjesën e sipërme ka të 

vendosur etiketa sipas përcaktimeve në VKM Nr. 798 date 29.09.2010 “Për administrimin e 

mbetjeve spitalore” pika 8/4 dhe 8/5 të kreut III. 

Referuar kriterit të përcaktuar nga autoriteti kontraktor në pikën 2.5 ku kërkohet shprehimisht 

se “Së bashku me mostrat ofertuesi duhet të japë edhe një shkresë të vulosur dhe firmosur ku 

të listohen mostrat që ndodhen në zarf/kuti. Mbi çdo mostër të dorëzuar, ofertuesi duhet të 

shënoje Nr. Rendor të Artikullit që përfaqëson sipas formularit të ofertës (shtojca 2). Në 

paketimin e çdo mostre duhet të evidentohet qartë origjina e mallit e cila duhet të përputhet 

me origjinën e deklaruar nga ofertuesi në formularin e ofertës (Shtojca 2). Mostrat e 

dorëzuara duhet të jenë të shoqëruara me listën e inventarizimit dhe të identifikuara sipas Nr. 

Rendor të formularit te çmimit, e cila dorëzohet vetëm elektronikisht.”, konstatohet se 

operatori ekonomik ka dorëzuar mostra shoqëruar me dokumentacionin sipas kërkesave të 

autoritetit kontraktor, ku për artikullin objekt skualifikimi, ka paraqitur deklaratën ku citon se 

“Kontenitor plastik të ripërdorshëm për mbetjet e rrezikshme spitalore 5 L – 18 01 01, me 

logo dhe etiketë të stampuar. Sipas Nr rendor 1 të artikullit që përfaqësohet sipas formularit 

të çmimit.”, duke deklaruar kështu llojin e mbetjeve për këtë kontenitor. 

Akoma më tej referuar, Vendim Nr.798, datë 29.9.2010 “Për Miratimin e Rregullores "Për 

Administrimin E Mbetjeve Spitalore", në shtojcën 2A dhe 2B përcaktohen “Etiketat e 

kontenitorëve”, ku janë përcaktuar disa lloje etiketash, ndërkohë që referuar arsyes së 

skualifikimit, autoriteti kontraktor nuk përcakton se cila prej tyre mungon në artikullin e 

dorëzuar si mostër nga ana e operatorit ekonomik ankimues. 

Vlen të theksojmë se, në specifikimet teknike të procedurës objekt ankimit, autoriteti 

kontraktor ka përcaktuar 

Etiketa duhet të prodhohet me material që u reziston rrezeve UV, ujit dhe të jetë ngjitëse, ose 

të jetë e para-printuar në një pozicion të dallueshëm të enës që lejon që të dhënat në etiketë të 

lexohen lehtë. 

Tipi i enës së mbetjeve spitalore 

 Për të mprehtat                                                                    Përmasat e simbolit 

- me kapacitet prej më pak se 2 litra                            jo më pak se 40 mm x 40 mm 

             - me kapacitet prej 2 litra ose më shumë                      jo më pak se 75 mm x 75 mm  

- konteinerë të tjerë                                                       jo më pak se 150 mm x 150 mm 

             Specifikimet e simbolit: 

               Ngjyrat e simbolit duhet të jenë si më poshtë:  

               Konturet – ngjyrë e zezë  

               Fusha – ngjyrë e bardhë ose ngjyra parësore e konteinerit  

               Fjalët dhe karakteret – ngjyrë e zezë 

                                                                       
Shenja ndërkombëtare e Biohazardit – ngjyrë e zezë  

Etiketa përfshin shenjën ndërkombëtare dalluese të rrezikut të mbetjes mjekësore, njoftimin e 

rrezikut mjekësor në shqip dhe në anglisht dhe numrin e parë të klasifikimit ndërkombëtar 

(6). Madhësia minimale e etiketës duhet të jetë 14cm x 14cm dhe të ketë formën e një rombi. 

 

Sa më sipër, referuar specifikimeve teknike të kërkuara nga autoriteti kontraktor në 

dokumentet e tenderit për artikujt e mësipërm, si dhe nga verifikimi i përmbushjes së këtyre 

specifikimeve në artikujt e paraqitur për mostër nga operatori ekonomik “Medi Tel” SHPK, 

konstatohet, se ky i fundit përmban elementet e kërkuara nga autoriteti kontraktor. 

 

Sa më sipër, pretendimi i operatorit ekonomik ankimues qëndron. 

 

III.4. Lidhur me pretendimin e operatorit ekonomik ankimues “Eco Riciklim” SHPK për 

kundërshtimin e skualifikimit të ofertës së tij me argumentin se arsyeja e skualifikimit të ofertës 

së tij ekonomike, se “Referuar kriterit nr. 2.4.1 OE Eco Riciklim ka paraqitur kontratën të lidhur 

me shoqërinë “Eko Elb” sha me nr.122 prot datë 27.02.2023, ku rezulton, se kjo kontratë është 

me afat 3-mujor dhe efektet e kësaj kontrate zgjasin deri me 27.05.2023, kohë e pamjaftueshme 

për të mbuluar afatin e zbatimit të kontratës [...].”, Komisioni i Prokurimit Publik vëren se: 

 

III.4.1. Në pikën 2.4.1 të “Kërkesa të tjera të veçanta për kualifikim”, të dokumenteve të 

tenderit, autoriteti kontraktor ka parashikuar: 

Pika 2.4.1: Operatori ekonomik duhet të paraqesë një kontratë të lidhur me një landfill te 

autorizuar/licencuar per depozitimin e produktit final qe del nga asgjësimi/ trajtimi (Mbetje 

nga iceneratoret ose piroliza e mbetjeve me kod 19 01 dhe mbetje te stabilizuara te 

ngurtesuara me kod 19 03), e cila duhet te jete aktive dhe e vlefshme ne momentin e hapjes se 

ofertave. 

 

III.4.2. Nga verifikimet e kryera në Sistemin e Prokurimeve Elektronike (S.P.E.) për 

plotësimin e kriterit të mësipërm, operatori ekonomik ankimues “Eco Riciklim” sh.p.k ka 

dorëzuar dokumentacionin si më poshtë:  

- Kontratë Nr.122 prot., datë 27.02.2023 “Për depozitim mbetjesh pranë impjantit të 

përpunimit të mbetjeve urbane Qarku Elbasan”, lidhur midis shoqërisë “ECO - ELB” 

SHA dhe “Eco Riciklim” SHPK, me qëllim sipas pikës 2 të kontratës “Eco Riciklim 

shpk do të depozitojë mbetje [...] – 19 01 Mbetje nga inceneratorët ose piroliza e 

mbetjeve... – 19 03 Mbetje të stabilizuara/ngurtësuara; 20 01 Fraksione të ndara...”, 

me afat sipas pikës 4 të kontratës“Palët bien dakort që kjo akt – marrëveshje ka afat 3 

(tre) muaj, duke filluar nga data e nënshkrimit të saj me të drejtë ripërtëritje në 

momentin që kushtet e kësaj kontrate nuk janë shkelur”. 

III.4.3. Në nenin 77, pikat 1 të ligjit nr. 162/2020 “Për prokurimin publik”, parashikohet 

shprehimisht se: “1. Autoritetet ose entet kontraktore përcaktojnë kërkesat për kualifikim për 

operatorët ekonomikë bazuar në: 

a) përshtatshmërinë për të kryer veprimtarinë profesionale; 

b) gjendjen ekonomike dhe financiare; 

c) aftësinë teknike dhe profesionale. 

Kërkesat kufizohen vetëm në ato që janë të përshtatshme për të garantuar që një kandidat ose 

ofertues të ketë kapacitetet juridike, financiare dhe aftësitë teknike e profesionale për të 

zbatuar kontratën që do të jepet. Të gjitha kërkesat duhet të kenë lidhje dhe të jenë 

proporcionale me objektin e kontratës. 

Ndërsa në nenin 92/3 të LPP-së përcaktohet se: “3. Autoriteti ose enti kontraktor, në zbatim 

të pikës 4 të këtij neni, vlerëson një ofertë të vlefshme vetëm nëse ajo është në përputhje me të 

gjitha kërkesat dhe specifikimet e përcaktuara në njoftimin e kontratës dhe në dokumentet e 

tenderit, pa rënë ndesh me përcaktimet e nenit 38 të këtij ligji.” 

Në nenin 41 “Kërkesa të veçanta për kontratat e shërbimeve” pika 2, e Vendimit Nr. 285 datë 

19.05.2021 të Këshillit të Ministrave “Për miratimin e rregullave të prokurimit publik” i 

ndryshuar, parashikohet se:“ 2. Kërkesat e veçanta të kualifikimit duhet të përfshijnë të gjitha 

kriteret specifike, në përputhje me nenin 77 të LPP-së. Kriteret duhet të jenë në përpjesëtim 

dhe të lidhura ngushtë me aftësinë zbatuese, natyrën dhe vlerën e kontratës. Në çdo rast, 

autoriteti/enti kontraktor duhet të përcaktojë dokumentet konkrete që duhet të paraqesin 

operatorët ekonomikë për përmbushjen e këtyre kritereve.” 

III.4.4. Referuar frymës së legjislacionit për prokurimin publik, vendosja e kritereve të 

veçanta për kualifikim ka si synim kryesor që t’i shërbejë autoritetit kontraktor për njohjen e 

gjendjes dhe kapaciteteve të operatorëve ekonomikë, të cilët, nëpërmjet dokumentacionit të 

paraqitur duhet të vërtetojnë se zotërojnë kualifikimet e nevojshme teknike, profesionale, 

kapacitetet ekonomike, financiare dhe organizative, makineritë, pajisjet e asete të tjera fizike, 

reputacionin dhe besueshmërinë, përvojën e duhur, si dhe personelin e nevojshëm, gjithçka 

në funksion të realizimit me sukses të kontratës. Në varësi të kontratës dhe volumit të saj 

autoriteti kontraktor përcakton kërkesat e veçanta për kualifikim, të cilat janë të detyrueshme 

për t’u përmbushur nga operatorët ekonomikë pjesëmarrës në procedurat e prokurimit. 

Operatorët Ekonomikë janë të detyruar të përgatisin ofertat, në përputhje me kërkesat e 

përcaktuara në dokumentet e tenderit dhe ofertat që nuk përgatiten në përputhje me këto 

dokumente duhet të refuzohen si të papranueshme. Kriteret kualifikuese të përcaktuara nga 

autoriteti kontraktor, janë të detyrueshme për t’u përmbushur nga të gjithë ofertuesit 

ekonomikë pjesëmarrës në një procedurë prokurimi. Operatorët ekonomikë pjesëmarrës duhet 

të vërtetojnë se zotërojnë reputacionin, besueshmërinë, kapacitetet e konsideruara të 

nevojshme nga autoriteti kontraktor, për të zbatuar kontratën objekt-prokurimi. KPP sqaron, 

se në një procedurë prokurimi, subjekti i parë i interesuar është operatori ekonomik, i cili e 

përgatit ofertën e tij në përputhje me kuadrin ligjor në fuqi, dhe nga ana tjetër, është autoriteti 

kontraktor, i cili përzgjedh operatorin ekonomik që plotëson të gjitha  kriteret e përcaktuara 

nga autoriteti kontraktor në dokumentet e tenderit, si dhe që ka përgatitur ofertën në përputhje 

me legjislacionin në fuqi. 

III.4.5. Nga shqyrtimi i dokumenteve të tenderit të procedurës objekt-shqyrtimi, konstatohet, 

se autoriteti kontraktor në pikën 2.4.1 të dokumenteve të tenderit ka kërkuar shprehimisht që 

operatori ekonomik duhet të paraqesë një kontratë të lidhur me një landfill te 

autorizuar/licensuar per depozitimin e produktit final qe del nga asgjësimi/ trajtimi (Mbetje 

nga iceneratoret ose piroliza e mbetjeve me kod 19 01 dhe mbetje te stabilizuara te 

ngurtesuara me kod 19 03), e cila duhet te jete aktive dhe e vlefshme ne momentin e hapjes se 

ofertave. 

Nga verifikimi i ofertës së paraqitur nga operatori ekonomik ankimues, në përmbushje të 

kriterit të mësipërm, operatori ekonomik “Eco Riciklim” SHPK, ka dorëzuar dokumentin 

Kontratë Nr.122 prot., datë 27.02.2023 “Për depozitim mbetjesh pranë impjantit të 

përpunimit të mbetjeve urbane Qarku Elbasan”, lidhur midis shoqërisë “ECO - ELB” SHA 

dhe “Eco Riciklim” SHPK, me qëllim sipas pikës 2 të kontratës “Eco Riciklim shpk do të 

depozitojë mbetje [...] – 19 01 Mbetje nga inceneratorët ose piroliza e mbetjeve... – 19 03 

Mbetje të stabilizuara/ngurtësuara; 20 01 Fraksione të ndara...”, me afat sipas pikës 4 të 

kontratës “Palët bien dakort që kjo akt – marrëveshje ka afat 3 (tre) muaj, duke filluar nga 

data e nënshkrimit të saj me të drejtë ripërtëritje në momentin që kushtet e kësaj kontrate nuk 

janë shkelur”. 

Sa më sipër, nisur nga arsyeja e skualifikimit se “afat 3-mujor dhe efektet e kësaj kontrate 

zgjasin deri me 27.05.2023, kohe e pamjaftueshme per te mbuluar afatin e zbatimit te 

kontrates”, si dhe kërkesa e përcaktuar në kriterin e mësipërm që kjo kontratë “...duhet te jete 

aktive dhe e vlefshme ne momentin e hapjes se ofertave”, konstatohet, se operatori ekonomik 

“Medi - Tel” SHPK, me dokumentacionin e paraqitur si më sipër arrin të përmbushë kriterin 

për një kontratë të lidhur me një landfill te autorizuar/licensuar per depozitimin e produktit 

final qe del nga asgjësimi/ trajtimi (Mbetje nga iceneratoret ose piroliza e mbetjeve me kod 

19 01 dhe mbetje te stabilizuara te ngurtesuara me kod 19 03), e cila duhet te jete aktive dhe 

e vlefshme ne momentin e hapjes se ofertave, pasi aktmarrëveshja e mësipërme është lidhur 

midis palëve në datë 27.02.2023 dhe në të është përcaktuar afati “afat 3 (tre) muaj, duke 

filluar nga data e nënshkrimit të saj me të drejtë ripërtëritje në momentin që kushtet e kësaj 

kontrate nuk janë shkelur”, fakt ky i cili vërteton, se kjo aktmarrëveshje është aktive në 

momentin e hapjes së ofertave siç kërkohet në kriterin e kualifikimit, duke qenë se hapja e 

ofertave të kësaj procedure prokurimi është kryer në datë 10.05.2023.  

Rrjedhimisht, referuar sa më sipër, bazuar në dokumentacionin e paraqitur në sistemin e 

prokurimeve elektronike, Komisioni i Prokurimit Publik, konstaton, se operatori ekonomik 

“Medi – Tel” SHPK përmbush kriterin e përcaktuar në dokumentet e tenderit, pasi vërteton 

faktin që kjo aktmarrëveshje është aktive në momentin e hapjes së ofertave. Sa më sipër 

dokumentacioni i paraqitur është në përputhje me kriterin e përcaktuar në dokumentet e 

tenderit, si edhe me ligjin dhe rregullat e prokurimit publik.  

Në përfundim të analizës së fakteve përkatëse, Komisioni arrin në konkluzionin, se 

dokumentacioni i paraqitur nga operatori ekonomik ankimues në procedurën e prokurimit, 

plotëson kërkesat e autoritetit kontraktor dhe duhet të konsiderohet i vlefshëm, e rrjedhimisht, 

pretendimi i operatorit ekonomik ankimues qëndron. 

Vlen të theksojmë, se operatorët ekonomikë janë të detyruar të përgatisin oferta, në përputhje 

me kërkesat e përcaktuara në dokumentet e tenderit, dhe vlerësimi nga ana e autoritetit 

kontraktor duhet të bëhet në përputhje me këtë dokumentacion. Dokumentacioni i paraqitur 

nga operatori ekonomik ankimues në procedurën e prokurimit, plotëson kërkesat e autoritetit 

kontraktor dhe duhet të konsiderohet i vlefshëm. 

 

Rrjedhimisht, sa më sipër, pretendimi i operatorit ekonomik ankimues qëndron. 

 

Për sa më sipër, në mbështetje të neneve 30, dhe 118 të ligjit nr. 162/2020 “Për Prokurimin 

Publik”, Vendimit të Këshillit të Ministrave nr. 285, datë 19.05.2021 “Për miratimin e 

rregullave të prokurimit publik”, e ndryshuar, Vendimit të Këshillit të Ministrave nr. 236, datë 

20.04.2023, “Për përcaktimin e rregullave dhe tarifës së pagesës për ankimin në një procedurë 

prokurimi pranë Komisionit të Prokurimit Publik”, Vendimit të Komisionit të Prokurimit 

Publik Nr. 766, datë 13.10.2021 “Për miratimin e rregullave për organizimin dhe funksionimin 

e Komisionit të Prokurimit Publik”, nenit 4, të Vendimit të Komisionit të Prokurimit Publik nr. 

500/2020 datë 5.11.2020 “Rregullore për Marrjen e Masave Organizative për Ushtrimin e 

Veprimtarisë së Institucionit të Komisionit të Prokurimit Publik gjatë gjendjes së pandemisë së 

shkaktuar nga COVID -19”, Komisioni i Prokurimit Publik,  Komisioni i Prokurimit Publik, 

njëzëri, 

 

Vendos: 

 

1. Të pranojë ankesën e operatorit ekonomik “Medi - Tel” SHPK, për procedurën e 

prokurimit “Procedurë e hapur”, me Nr. REF-66963-04-24-2023, me objekt: 

“Evadim i mbetjeve të rrezikshme spitalore për nevoja të SRV”, me fond limit 

10.556.319 lekë (pa TVSh), zhvilluar me datë 10.05.2023 nga autoriteti kontraktor, 

Drejtoria e Spitalit Rajonal Vlorë. 

2. Të pranojë ankesën e operatorit ekonomik “Eco Riciklim” SHPK për procedurën e 

mësipërme të prokurimit. 

3. Autoriteti kontraktor të anulojë vendimin e KVO-së për skualifikimin e operatorëve 

ekonomik “Medi - Tel” SHPK dhe “Eco Riciklim” SHPK, dhe të korrigjojë shkeljet e 

konstatuara si më sipër, duke i kualifikuar këta operatorë ekonomik. 

4. Autoriteti kontraktor, brenda 5 ditëve, të vërë në dijeni Komisionin e Prokurimit 

Publik për zbatimin e këtij vendimi duke dokumentuar veprimet e kryera. 

5. Ngarkohet zyra e financës të kryejë veprimet për kthimin e tarifës financiare të paguar 

nga operatorët ekonomikë “Medi - Tel” SHPK dhe “Eco Riciklim” SHPK. 

6. Kundër këtij vendimi mund të bëhet ankim në Gjykatën Administrative të Apelit. 

7. Kopje e këtij vendimi i dërgohet për njoftim Agjencisë së Prokurimit Publik. 

 

Ky vendim hyn në fuqi menjëherë.  

 

 KOMISIONI I PROKURIMIT PUBLIK 

    Nënkryetar                                                        Anëtar                         

  Fiorent Zguro                                                             Kreshnik Ternova                        

 

 

         Kryetar 

   Jonaid Myzyri 

